
Հայաստանի Հանրապետության կենտրոնական բանկի խորհրդի 2011 թվականի
հոկտեմբերի 25-ի թիվ 285-Ն որոշման մեջ փոփոխություն կատարելու մասին

           Հրապարակման ամսաթիվ՝ 08.01.2019

Նպատակ  ունենալով  ապահովել  վճարահաշվարկային  կազմակերպությունների
ղեկավարների  կողմից  իրականացվող  գործառույթների  անընդհատությունը  և
փոխարինելիությունը,  հիմք  ընդունելով  «Վճարահաշվարկային  համակարգերի  և
վճարահաշվարկային  կազմակերպությունների  մասին»  Հայաստանի
Հանրապետության օրենքի 22-րդ հոդվածի 3-րդ մասը, ղեկավարվելով «Հայաստանի
Հանրապետության կենտրոնական բանկի մասին» Հայաստանի Հանրապետության
օրենքի  20-րդ  հոդվածի  «ե»  կետով  և  «Նորմատիվ  իրավական  ակտերի  մասին»
Հայաստանի  Հանրապետության  օրենքի  33-րդ  հոդվածի  1-ին  մասով  և  34-րդ
հոդվածով  ՝  Հայաստանի  Հանրապետության  կենտրոնական  բանկի  խորհուրդը

Ո ր ո շ ու մ Է .

1. Հայաստանի Հանրապետության կենտրոնական բանկի խորհրդի 2011 թվականի
հոկտեմբերի  25-ի  «Վճարահաշվարկային  կազմակերպությունների  լիցենզավորումը,
մասնաճյուղերի  հաշվառումը,  վճարահաշվարկային  կազմակերպությունների
ղեկավարների  որակավորումը,  վճարահաշվարկային  կազմակերպությունների
գործունեության  վայրին  ներկայացվող  տեխնիկական  հագեցվածության,



տարածքային,  ծրագրային,  անվտանգության  պահանջները,  ինչպես  նաև
վճարահաշվարկային կազմակերպությունների լիցենզիաների գրանցամատյանի ձևը,
վարման  կարգը,  դրանում  ներառվող  տեղեկությունները»  կանոնակարգ  17/01-ը
հաստատելու, Հայաստանի Հանրապետության կենտրոնական բանկի խորհրդի 2005
թվականի մայիսի 24-ի թիվ 240-Ն և Հայաստանի Հանրապետության կենտրոնական
բանկի խորհրդի 2005 թվականի մայիսի 24-ի թիվ 241-Ն որոշումներն ուժը կորցրած
ճանաչելու  մասին»  թիվ  285-Ն  որոշմամբ  հաստատված  «Վճարահաշվարկային
կազմակերպությունների  լիցենզավորումը,  մասնաճյուղերի  հաշվառումը,
վճարահաշվարկային  կազմակերպությունների  ղեկավարների  որակավորումը,
վճարահաշվարկային կազմակերպությունների գործունեության վայրին ներկայացվող
տեխնիկական  հագեցվածության,  տարածքային,  ծրագրային,  անվտանգության
պահանջները,  ինչպես  նաև  վճարահաշվարկային  կազմակերպությունների
լիցենզիաների  գրանցամատյանի  ձևը,  վարման  կարգը,  դրանում  ներառվող
տեղեկությունները»  կանոնակարգ  17/01-ում  (այսուհետ՝  Կանոնակարգ)  կատարել
հետևյալ փոփոխությունը.
1) Կանոնակարգի 86-րդ կետի «բանկի ու օտարերկրյա բանկի մասնաճյուղի գլխավոր
հաշվապահի որակավորում  ունեցող  ժամանակավոր  պաշտոնակատարի կողմից:»
բառերը  փոխարինել  «բանկի  ու  օտարերկրյա  բանկի  մասնաճյուղի  գլխավոր
հաշվապահի  կամ  գլխավոր  հաշվապահի  տեղակալի  որակավորում  ունեցող
ժամանակավոր  պաշտոնակատարի  կողմից:»  բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող
տասներորդ օրը:

